
እ.ኤ.አ ከሜይ 1-10/2022 የነበረው የአየር ሁኔታ ግምገማ 
 

 

ባለፉት አስር ቀናት ዝናብ ሰጭ የሚቲዎሮሎጂ ክስተቶች በምዕራብና ደቡብ ምዕራብ የሀገሪቱ 

አካባቢዎች ላይ ተጠናክረዉ ተስተዉሏል፡፡ ከዚህ ጋር በተያያዘም በምዕራብና ደቡብ ምዕራብ 

አካባቢዎች በአብዛኛዎቹ ቦታዎች ላይ የተሻለ የዝናብ መጠንና ስርጭት ነበራቸዉ፡፡ በተጨማሪም 

በደቡብ፣ በደቡብ ምስራቅ፣ በምስራቅ፣ በደቡብ ደጋማ ቦታዎችና በመካከለኛዉ የሀገሪቱ አካባቢዎችም 

ላይ አልፎ አልፎ ባሉት ቀናት አነስተኛ መጠን ያለዉ ዝናብ ተመዝግቧል፡፡ በአጠቃላይ ባለፉት 

አስር ቀናት በጋምቤላ፣ በደቡብ ምዕራብ ኢትዮጵያ፣ በደቡብ ብሄር ብሄረሰቦችና ህዝቦች ክልል እና 

ምዕራብ አማራ አካባቢዎች ላይ ከቀላል እስከ መካከለኛ መጠን ያለዉ ዝናብ የተመዘገበ ሲሆን፤ 

አልፎ አልፎ ከነበረዉ ጠንከካራ የደመና ክምችት በአንዳንድ ቦታዎች ላይ እስከ 52 ሚሜ የሚደርስ 

ከባድ ዝናብ ተመዝግቧል፡፡ ለመጥቀስም በጎሬ 43.0፣ በቡሬ 52.7ና 39.2፣ በአልጌ 31.0፣ በጊምቢ 

44.1፣ በነቀምቴ 43.5፣ በአቦቦ 44.6ና 50.0፣ በአማን 38.6ና 33.8፣ በቴፒ 43.7 እንዲሁም በዲላ 

43.4 በሚሜ ይገኙበታል፡፡   

ባለፉት አስር ቀናት የዘነበዉ ዝናብ መጠን ከቦታ ሽፋን አንፃር ሲገመገም በባሌ፣ በጉጂ፣ 

በምዕራብ ጉጂ፣ በጅማ፣ በኢሉአባቦራ፣ በቡኖ በደሌና በሁሉም የወለጋ ዞኖች፣ በሁሉም የደቡብ 

ምዕራብ ኢትዮጵያ እና ጋምቤላ ክልል ሁሉም ዞኖች፣ በኮንስ፣ በደቡብ ኦሞ፣ በጎፋ፣ በጋሞ፣ በአሶሳ፣ 

በከማሽና በጥቂት የመተከል እንዲሁም የአዊ ዞኖች ላይ ከ25-176 ሚ.ሜ የሚደርስ ዝናብ ከ4-8 

ቀናት ያህል ዝናብ የነበራቸዉ ሲሆን፤ ከጥቂት የሲቲ ዞን በስተቀር የተቀሩት የሱማሌ ክልል ዞኖች፣ 

የምዕራብና ምስራቅ ሐረርጌ፣ የአርሲና ምዕራብ አርሲ፣ የምስራቅ ባሌ፣ የምዕራብ ሸዋ፣ የደቡብ 

ምዕራብ ሸዋ፣ የሰሜን ሸዋ(04)፣ የስልጤ፣ የወላይታ፣ የሀዲያ፣ የሲዳማ ክልል ዞኖች፣ የምዕራብ ጎጃም፣ 

የጎንደር ዞኖች፣ የደቡብ ወሎና ኦሮሚያ ልዩ ዞን፣ የአፋር ክልል ዞን 01ጥቂት አካባቢዎች ላይ ከ5-

25 ሚ.ሜ የሚደርስ ከ ሶስት ላነሱ ቀናት ያህል ዝናብ ነበራቸዉ (ካርታ 1 እና 2)፡፡   

ባለፉት አስር ቀናት የዘነበዉ የዝናብ መጠን ከመደበኛዉ ጋር ሲነፀፀር የጋምቤላና የደቡብ 

ምዕራብ ኢትዮጵያ ክልል ዞኖች፣ ሁሉም የወለጋ ዞኖች፣ ጥቂት የቦረና ዞን፣ የአሶሳ፣ የመካከለኛው 

ጎንደር፣ ጥቂት የአፋር ክልል ዞን 01 አካባቢዎች መደበኛና ከመደበኛ በላይ ዝናብ የነበራቸዉ 

ሲሆን፤ የተቀሩት አካባቢዎች ከመደበኛ በታች የሆነ የዝናብ መጠን ነበራቸዉ (ካርታ 3) ፡፡   

ካርታ 1   እ.ኤ.አ ከሜይ 1 እስከ 10 /2022 ድረስ የነበረው የዝናብ መጠን በሚ.ሜ 

ካርታ 2    እ.ኤ.አ ከሜይ 1 እስከ 10 /2022 ድረስ ዝናብ የዘነበባቸው ቀናት ብዛት 

ካርታ 3   እ.ኤ.አ ከሜይ 1 እስከ 10 /2022 ድረስ የነበረው የዝና ብመጠን 
ከመደበኛው ጋር በመቶኛ ሲነፃፀር 

 

 

 

               ከመደበኛ በታች              መደበኛ            ከመደበኛ በላይ

እ.ኤ.አ ከሜይ 1-10/2022 የነበረው የአየር ሁኔታ በግብርናው እንቅስቃሴ 
ላይ ያሳደረው ተፅዕኖ 

  

 ባሳለፍነው የመጀመሪያዎቹ የሜይ አስር ቀናት ዝናብ ሰጭ የሚቲዎሮሎጂ ክስተቶች 

በምዕራብና ደቡብ ምዕራብ የሀገሪቱ አካባቢዎች ላይ ተጠናክረዉ ተስተዉሏል፡፡ ከዚህ ጋር በተያያዘም 

በምዕራብና ደቡብ ምዕራብ አካባቢዎች በአብዛኛዎቹ ቦታዎች ላይ የተሻለ የእርጥበት ሁኔታ ነበራቸዉ፡፡ 

እንዲሁም በደቡብ፣ በደቡብ ምስራቅ፣ በምስራቅ፣ በደቡብ ደጋማ ቦታዎችና በመካከለኛዉ የሀገሪቱ 

አካባቢዎችም ላይ አልፎ አልፎ ባሉት ቀናት አነስተኛ መጠን ያለዉ የእርጥበት ሁኔታ ነበራቸዉ፡፡ 

ይህም ሁኔታ የበልግ አብቃይ እና ተጠቃሚ የሀገሪቱ ክፍሎች ተዘርተው ፍሬ በማፍራት እና  በተለያየ 

የእድገት ደረጃ ላይ ለሚገኙ የበልግ ሰብሎች ቀጣይ እድገታቸው ላይ የጎላ ጠቀሜታ የነበረው ሲሆን፤ 

እንዲሁም ለረጅም ጊዜ ሰብሎች ለዘር እርሻ እንቅስቃሴ፣ ለቋሚ ሰብሎች የውሀ ፍላጎት መሟላት 

በተጨማሪም ለአርብቶ አደሮችና ከፊል አርብቶ አደር አካባቢዎች ለግጦሽ ሳር እና ለመጠጥ ዉሃ 

አቅርቦት አመቺ ሁኔታን የፈጠረ ነበር፡፡ በሌላም በኩል በምዕራብና በደቡብ ምዕራብ በአንዳንድ 

አካባቢዎች ላይ የተመዘገበው ከባድ ዝናብ  በአዎንታዊ መልኩ ውኃን ለመሰብሰብና ለማጠራቀም ጥሩ 

ሁኔታ የፈጠረ ነበር (ካርታ 4) ፡፡ 

 

   ካርታ 4 እ.ኤ.አ ከሜይ 1 እስከ 10/2022 ድረስ የነበረው የእርጥበት ሁኔታ 
 

34 36 38 40 42 44 46 48

4

6

8

10

12

14



 

8 
 

 

እ.ኤ.አ ከሜይ 1-10/2022 የነበረው የአየር ሁኔታ በውሃው ዘርፍ እንቅስቃሴ 
ላይ ያሳደረው ተፅዕኖ 

 

  በሜይ 1-10/2022 የነበረው የአየር ሁኔታ በውሃው ዘርፍ እንቅስቃሴ ላይ የነበረው ገፅታ የተሻለ 

የእርጥበት ሁኔታ የነበራቸው ተፋሰሶች የምዕራብ እና የደቡብ ምዕራብ ተፋሰሶች ናቸው፡፡ ከእነዚህም 

መካከል በአብዛኛው ኦሞ ጊቤ፣ ባሮ አኮቦ፣ የታችኛው ስምጥ ሸለቆ፣ ገናሌዳዋ፣ የላይኛውና የመካከለኛው  

አባይ፣ የመካከለኛው እና ታችኛው ተከዜ፣ እንዲሁም የታችኛው ዋቢ ሸበሌ እና ኦጋዴን ተፋሰሶች ላይ 

ከመጠነኛ እርጥበት እስከ ከፍተኛ እርጥበት የተስተዋለባቸው ናቸው፡፡ የተቀሩት በአብዛኛው አዋሽ፣ ዋቤ 

ሸበሌ እና አፋር ደናክል ተፋሰሶች ላይ ደረቅ እና ከፊል ደረቅ  ሁኔታ ነበራቸው (ካርታ 5) ፡፡ 

 

                ካርታ 5 እ.ኤ.አ ከሜይ 1 እስከ 10/2022 ድረስ የነበረው የእርጥበት ሁኔታ 

እ.ኤ.አ ከሜይ 11-20/2022 የሚኖረው የአየር ሁኔታ አዝማሚያ 
       

በመደበኛ ሁኔታ በሜይ ሁለተኛው አሥር ቀናት የበልግ ዝናብ በመጠንም ሆነ በሥርጭት ቀስ 

በቀስ ከሰሜን ምሥራቅ ላይ እየቀነሰ ወደ ምዕራብ አጋማሽ የሀገሪቱ ክፍሎች ላይ እየተስፋፋ ይሄዳል፡፡ 

በተጨማሪም በደቡብ ኢትዮጵያ ክፍሎች ላይ ዝናቡ ከሞላ ጎደል ቀጣይነት ይኖረዋል።  

      በሚቀጥሉት አሥር ቀናት ለዝናብ መፈጠር አስተዋጽኦ ሊያደርጉ የሚችሉ የሚቲዎሮሎጂ 

ክስተቶች በምዕራብ አጋማሽ የሀገሪቱ ክፍሎች ላይ ቀጣይነት እንደሚኖራቸው ይጠበቃል፡፡  

      በዚህም መሰረት ከኦሮሚያ ክልል ቄለም፣ ምሥራቅ እና ምእራብ ወለጋ፣ ጅማ፣ ኢሉአባቦራ እና 

ቡኖ በደሌ፣ የጋምቤላ እና የደቡብ ምዕራብ ኢትዮጵያ ክልል ሁሉም ዞኖች፣ ከቤንሻንጉል የአሶሳና 

የመተከል ዞኖች መደበኛና ከመደበኛ በላይ ዝናብ ሊኖራቸዉ እንደሚችል ይጠበቃል፡፡ በተጨማሪም 

ምዕራብና ደቡብ ጎንደር፣ ምዕራብና ምሥራቅ ጎጃም እንዲሁም አዊ ዞን፣ አብዛኛዎቹ የደቡብ ብሄር 

ብሄረሰቦችና ህዝቦች ክልል ዞኖች እና የሲዳማ ክልል ዞኖች በአብዛኛው ከመደበኛ ጋር የተቀራረበ 

ዝናብ የሚኖራቸዉ ሲሆን፤ የባሌ፣ ጉጂ፣ ምዕራብ ጉጂና ቦረና ዞኖችም አልፎ አልፎ ከሚኖረዉ የደመና 

ሽፋን አነስተኛ መጠን ያለዉ ዝናብ የማግኘት ዕድል ይኖረቸዋል፡፡ የተቀሩት የሀገሪቱ ቦታዎች ግን 

ደረቅ ሆነው ይሰነብታሉ። 

   

 

 

 

እ.ኤ.አ. ከሜይ 11-20‚ 2022 የሚኖረዉ የዝናብ 
መጠን በሚ.ሜ. 

እ.ኤ.አ. ከሜይ 11-20‚ 2022 የሚኖረዉ የቀኑ 
ከፍተኛ የአየር ሙቀት መጠን በዲ.ሴ 

እ.ኤ.አ ከሜይ 11-20/2022 የሚኖረው የአየር ሁኔታ አዝማሚያ   በእርሻ 
ሥራ እንቅስቃሴ ላይ ሊያሳድር የሚችለው ተፅዕኖ 

 

በመደበኛ ሁኔታ የሜይ ሁለተኛው አስር ቀናት የእርጥበት ሁኔታው ከሰሜንና ከምስራቅ የበልግ 

አብቃይ የሀገሪቱ አካባቢዎች ላይ እየቀነሰ በአንፃሩ በደቡብ አካባቢዎች ላይ የመቀጠል አዝማሚያ 

ሲኖረው፤ በምዕራብ የሀገሪቱ አካባቢዎች ላይ ግን እየተስፋፋ የሚሄድበት ጊዜ ነው፡፡ 

 በሚቀጥለው የሜይ ሁለተኛዉ አስር ቀናት ለዝናብ መፈጠር አስተዋጽኦ ሊያደርጉ የሚችሉ 

የሚቲዎሮሎጂ ክስተቶች ቀጣይነት እንደሚኖራቸውና በተለይም በምእራባዊ አጋማሽ የሀገሪቱ ክፍሎች 

ላይ የተሻለ እርጥበት እንደሚኖራቸው እና መደበኛና ከመደበኛ በላይ ዝናብ እንደሚገኙ ይጠበቃል፡፡ 

ይህም ሁኔታ ከላይ በትንበያው በተጠቀሱት አካባቢዎች የሚገኘው እርጥበት በተለያዩ የዕድገት 

ደረጃዎች ላይ ለሚገኙ የበልግ ሰብሎች፣ ለቋሚ ተክሎች የዉሃ ፍላጎት መሟላት እንዲሁም ለአርብቶ 

አደሩና ከፊል አርብቶ አደር አካባቢዎች ለሚገኙ የግጦሽና የመጠጥ ውሃ አቅርቦት መሻሻል የጎላ 

ጠቀሜታ ይኖረዋል፡፡ በተጨማሪም በምዕራብ አጋማሸ የሀሪቱ አካባቢዎች ላይ እየተስፋፋ እንደሚሄድ 

የሚጠበቀው እርጥበት በተለይም የረጅም ጊዜ ሰብሎችን ለመዝራትና አስፈላጊ ዝግጅት ለማድረግ 

መልካም አጋጣሚ እንደሚፈጥር ይጠበቃል፡፡ ከከባድ ዝናብ ጋር ተያይዞ አንዳንድ አካባቢዎች ብዙ  

የዝናብ ውኃ ሊኖራቸው ስለሚችል ቅፅበታዊ ጎርፍን ከመከላከል ጎን ለጎን የውኃ ማቀብ ተግባራትን 

ለማከናወን የሚያስችል ስለሚሆን፤ የሚመለከታቸው አካላት ቅድመ ዝግጅት እንዲያደርጉ 

ይመከራሉ፡፡ 

 

እ.ኤ.አ ከሜይ 11-20/2022 የሚኖረው የአየር ሁኔታ አዝማሚያ በዉሀዉ 
ዘርፍ እንቅስቃሴ ላይ ሊያሳድር የሚችለው ተፅዕኖ 

 

በሚቀጥሉት አስር ቀናት ምዕራብ እና ደቡብ ምዕራብ በሚገኙ ተፋሰሶች ላይ የተሻለ የእርጥበት 

ሁኔታ እንደሚኖራችው ይጠበቃል፡፡ በዚህም መሰረት አብዛኛው ባሮአኮቦ፣  ኦሞ ጊቤ፣ የታችኛው እና 

የመካከለኛው ስምጥሸለቆ እና አባይ ከመጠነኛ እርጥበት እስከ ከፍተኛ እርጥበት እንደሚያገኙ 

የሚጠበቅ ሲሆን፤ በተጨማሪም መካከለኛው አባይ፣ የላይኛውና መካከለኛው ገናሌ ዳዋ እና በጥቂት 

የላይኛው ዋቢሸበሌ ተፋሰሶች ላይ መጠነኛ እርጥበት ሁኔታ እንደሚኖራችው ይጠበቃል፡፡ የተቀሩት 

ሀገሪቱ ተፋሰሶች ላይ ደረቅ እና ከፊል ደረቅ ሆነው እንደሚቆዩ ይጠበቃል፡፡ 


